
TEXNOLOGIYA DARSLARIDA INTERFAOL METODLARNING
QO’LLANILISHI

Fayziev Faxriddin Amirovich
Surxondaryo viloyati Muzrabot tumani
26-umumiy o ‘rta ta’lim maktabining

Texnologiya fani o ‘gituvchisi

Annotatsiya: Magolada yangi pedagogik texnologiyalarning mohiyati, ularni
texnologiya dars jarayonlarida qo‘llash orqali o‘quvchilarning mustaqil ishlash
ko‘nikmalarini shakllantirish masalalari yoritilgan.

Kalit so‘zlar: ta’lim texnologiyalari, ta’lim jarayoni, ijodiy faoliyat, “Aqliy
hujum” metodi, “Rolli o‘yinlar”, “Debatlar” metodi.

Bugungi kunda umumiy o‘rta ta’lim o‘quvchilarining yoshi, psixofiziologik
xususiyatlarini inobatga olgan holda ularning ongiga umuminsoniy gadriyatlar va
yuksak ma’naviyatni yanada chuqur singdirish, ularni vatanparvarlik va insonparvarlik
ruhida tarbiyalash masalasi dolzarblik kasb etmoqda. Shu magsadni amalga oshirishda
boshga fanlar gatori texnologiya fanining ham imkoniyatlari katta. Umumiy o‘rta
ta’lim maktablarida texnologiya darsi boshga fanlarning dars jarayonidan tashkiliy va
sifati jihatidan farqg qilib, bu darsda bugungi kunda fagat ma’lum mehnat qobiliyatini
o‘rgatish yetarli bo‘lmay, balki o‘quvchilarni texnologiya darslarida umummehnat
asosida ma’naviy tafakkurini to‘liq shakllantirishga garatilgan intiluvchanlik, ijodiy
mehnat topshiriglarini mustaqgil bajarish, zaruriyat asosidagi muammolarni anglay
olish, o‘z oldiga bu muammolarni yechish uchun vazifa go‘ya oladigan sharoitni
yuzaga keltirish, 0z ijodiy faoliyatini serqirralikka yo’naltirish kabi muammolarni hal
gilishni ham o‘rgatish kerak. O‘quvchilarning amaliy mashg‘ulotlarda o‘qituvchi
nazorati ostida mustaqil holda o°z go‘li bilan yasagan buyummahsuloti madaniy va
ma’naviy hayot hagidagi tasavvurlarini kengaytirib o‘quvchi uchun bu bizning
atrofimizdagi dunyoni kashf qilish, ijodiy qobiliyatlarni shakllantirish va faoliyatni
amalga oshirish, his-tuyg‘ularni ifodalash imkonini beruvchi sharoitni yaratib beradi.
Hozirgi zamon darsiga qo‘yiladigan eng muhim talablardan biri har bir darsda
tanlanadigan mavzuning ilmiy asoslangan bo‘lishidir, ya’ni darsdan ko‘zlangan
magsad hamda o‘quvchilar imkoniyatini hisobga olgan holda mavzu hajmini belgilash,
uning murakkabligini aniglash, o‘tiladigan mavzu bilan bog‘lash o‘quvchilarga
beriladigan topshiriq va mustagil ishlarni ketma- ketligini aniglash, darsda kerak
bo‘ladigan jihozlarni belgilash va ko‘rgazmali qurollar bilan boyitish, qo‘shimcha
axborot texnologiyalaridan foydalangan holda darsda muammoli vaziyatni yaratishdir.

Darsga qo‘yiladigan asosiy talablardan biri - ta’lim metodlari va usullarini bir
biri bilan mustahkam bog‘lab olib borish samaradorligini oshirishdir. Darsga
qo‘yiladigan asosiy talablardan yana biri - barcha didaktik vazifalar darsning o‘zida
hal etilishi, uyga beriladigan vazifalar o‘quvchilarning darsda oladigan bilimlarining
mantiqiy davomi bo‘lishi kerak. Dars davomida o‘qituvchi o‘quvchilarning jismoniy
holatini, 1jodkorligini, tez fikrlashlarini hisobga olishi kerak. O‘tilgan har bir darsning
o‘quvchilar bilan birga tahlil gilib borilishi ham yaxshi natija beradi. Texnologiya
darslarida “Aqliy hujum” metodidan foydalanilganda o‘quvchilarning digqgatini jalb
etish imkoniyati bo‘ladi, shu jumladan ularda muloqot qilish va munozara olib borish
madaniyati shakllanadi. O‘quvchilar o‘z fikrini faqat og‘zaki emas, balki yozma
ravishda bayon etish mahorati, mantiqiy va tizimli fikr yuritish ko‘nikmasi rivojlanadi.
Bildirilgan fikrlar baholanmasligi o‘quvchilarda turli g‘oyalar shakllanishiga olib
keladi. Bu metod o‘quvchilarda ijodiy tafakkurni rivojlantirish uchun xizmat giladi.
“Aqliy xujum” ishtirokchilari oldiga qo‘yilgan muammo bo‘yicha har qanday
mulohaza va takliflarni bildirishlari mumkin. Aytilgan fikrlar yozib boriladi va
ularning mualliflari o‘z fikrlarini gaytadan xotirasida tiklash imkoniyatiga ega bo‘ladi.

Metod samarasi fikrlar xilmaxilligi bilan tavsiflanadi va hujum davomida ular
tanqgid gilinmaydi, gaytadan ifodalanmaydi. Aqliy hujum tugagach, muhimlik jihatiga
ko‘ra eng yaxshi takliflar generatsiyalanadi va muammoni yechish uchun zarurlari
tanlanadi. «Aqliy hujum» metodi o‘qituvchi tomonidan qo‘yilgan maqsadga garab
amalga oshiriladi:

1. O‘quvchilarning boshlang‘ich bilimlarini aniglash magsad qilib qo‘yilganda,
bu metod darsning mavzuga kirish gismida amalga oshiriladi.

2. Mavzuni takrorlash yoki bir mavzuni keyingi mavzu bilan bog‘lash maqgsad
qilib qo‘yilganda - yangi mavzuga o‘tish qismida amalga oshiriladi.

3. O‘tilgan mavzuni mustahkamlash maqgsad qilib qo‘yilganda - mavzudan so‘ng,
darsning mustahkamlash gismida amalga oshiriladi.

«Aqliy hujum» metodi qo‘llanilganda quyidagi bosqichlar, uzviy bog‘langan
holda - ketma-ketlikda amalga oshiriladi.

Ya’ni, «Aqliy hujum» metodining tarkibiy tuzilmasi:

v o‘quvchilarga mavzuga oid savol tashlanadi va ularga shu savol bo‘yicha o‘z
javoblarini (fikr, mulohaza) bildirishlari so‘raladi;

v o‘quvchilar savol bo‘yicha o‘z fikr-mulohazalarini bildirishadi;

v o‘quvchilarning fikr-g‘oyalari (audio va video ko‘rnishida yozib olish, rangli
qog‘ozlarga yoki doskaga ) to‘planadi;

v fikr-g‘oyalar ma’lum belgilar bo‘yicha guruhlanadi;

v Yugqorida qo‘yilgan savolga aniq va to‘g‘ri javob tanlab olinadi.

Mashg‘ulotlar davomida o‘quvchilar bilan ishlashda o‘ziga xos qulaylik va
avfzalliklar bor. Jumladan, “Aqliy hujum” metodini qo‘llash jarayonida natijalar
baholanmasligi o‘quvchilarning turli fikr-g‘oyalarni erkin bayon etishiga olib keladi
hamda ularning barchasi ishtirok etadi. Shuningdek, o‘quvchilarning fikr va g‘oyalari
vizuallashtirilib, boshlang‘ich bilimlarini tekshirib ko‘rish imkoniyati mavjud bo‘ladi
va o‘quvchilarda mavzuga bo‘lgan qiziqishlarni uyg*‘otish mumkin.

Rolli o‘yinlar. O‘qitishning bu usulida o‘quvchilar amaliy mashg‘ulotlarni «real
hayot» holatlarini qayta jonlantiradilar. Bu ularga o‘z amaliy ish faoliyatlarida qo‘llash
mumkin bo‘lgan yangi turdagi faoliyatlarni sinab ko‘rish va tekshirish imkonini beradi.
Qo‘llanilishi:

- Yangi turdagi faoliyatni sinash imkonini ko‘rsatishda;

- o‘quvchilarni nazariyani amaliyotda qo‘llab ko‘rishga o‘rgatishda;

- o‘quvchilar faolligini yanada oshirishda.

Afzalligi: - «real hayot» ning qayta tiklanishi;

- o‘quvchilarning mashg‘ulotlarga chuqurroq jalb qilinishi;

- o‘quvchilarning muammoga boshgacha yondashuvini ko‘rish imkonini berish.

Debatlar usuli. O‘z nuqtai nazarini asoslashda sinfdagi barcha o‘quvchilarning
bahslashuvda faol ishtirok etishini ta’minlovchi o’qitish uslubidir. Bu uslubdagi
foydalanish tanqidiy tafakkurni rivojlantiradi. O’quvchi o’z nuqtai nazarini himoya
qgilishi kerak. Bahs hagigatni yuzaga keltirgani bois o‘qituvchi sinfni ikki guruhga
bo‘lgan holda munozarani atayin avj oldiradi. (guruhlarga bir-biriga zid nuqtai-
nazarlarni aytadi, bahsli topshiriglar beradi). Bu usul yozma holda olib borilsa, yozma
debatlar bo‘ladi. Qo‘llanilishi:

- bahsda o‘quvchilarning faol ishtiroki ta’minlanganda;

- muammoni hal gilishda mohirlikka o‘rgatishda;

- fikrni aniq va qgisga ifodalashga imkon berilganda.

Afzalligi:

- o‘quvchilarni bahslashishga o‘rgatadi;

- munozara madaniyatiga o‘rgatadi;

- asoslab berish malakasini oshiradi.

Demak, o‘quvchilarning ko‘nikma, malaka me’yorini quyidagicha belgilash
mumkin:

1. Nimani o‘qidim? (o‘qiganda) 10 %

2. Nimani eshitdim? (eshitganda) 20 %

3. Nimani ko‘rdim? (ko‘rganda) 30 %

4. Nimani eshitdim va ko‘rdim? 50 %

5. Muhokama, bahs-munozara. 70 %

6. Shaxsan o‘zim bajardim. 80 %

7. Ustoz bilan birga bajardim. 90 %

Yugoridagilardan xulosa gilib shuni aytish mumkinki, innovatsion usullarni
qo‘llab dars o‘tilganda sinfda, o‘zlashtirmaydigan o‘quvchi qolmaydi. Deyarli barcha
o‘quvchilar dars jarayoniga jalb etilib, ularning darsga qiziqishlari ortadi.
O‘quvchilarning kelgusida mustaqil bilim olishlariga, hunar o‘rganishlariga imkon
yaratiladi.

Foydalanilgan adabiyotlar:
1.Ziyonet.com
2.Google.com
3.newjournal.org

